
 
 
Su ‘e dare l’amus dadu 
 
 
Dae semper custa terra 
est leada che teracca 
ma sa zente no est macca 
e pesende est unu fogu. 
 
Ant toscadu custu logu 
cun petròliu e benzinas: 
andent tottu in meighinas 
sos ‘alanzos incunzados! 
 
Nos ant tottu coglionados 
cun s’isettu ‘e su progressu: 
su trabàgliu s’est arressu 
e abbarrat tribbulia. 
 
E no est sa prima ‘ia 
chi nos trattant che colònia: 
che a como in s’Amatzònia 
nd’ant segadu buscos mannos. 
 
Pro non narrer sos ingannos  
de sas bases militares: 
montes, sartos, chelu e mares, 
s’ant serradu a s’iscarada. 
 
Impestadu ant sa leada, 
tzoccant bombas che traschias: 
carrant morte e maladias, 
b’’ettant prumu pro laore. 
 
Nointames cust’arrore 
nos nde semus arritzende: 
in Sardigna ch’at rupende 
de impreos un’ammantu. 
 
 
 
 
 
 
 
 
 
 
 
 

 
 
Abbiamo già dato 
 
 
 E’ da sempre questa terra 
maltrattata come  serva 
ma la gente non è tonta 
e minaccia d’infuocarsi. 
 
Inquinato hanno l’ambiente 
con petrolio e benzine: 
vada tutto in medicine 
il guadagno ricavato. 
 
Hanno preso tutti  in giro 
con  chimere di progresso: 
il lavoro si è fermato 
e rimangono i problemi. 
 
E non è la prima volta 
che ne fanno una colonia: 
come adesso in Amazzonia 
han tagliato grandi boschi. 
 
Cosa dire degli inganni 
delle basi militari: 
monti,campi,cielo e mari 
hanno chiuso da sfacciati. 
 
Hanno avvelenato il posto 
bombe esplodono a tempesta: 
danno morte e malattie, 
usan piombo come semi. 
 
Nonostante tutto questo 
stiamo per risollevarci: 
in Sardegna stan crescendo 
tante nuove  attività. 
 
 
 
 
 
 
 
 
 
 
 
 



 
 
 
 
 
 
Ch’amus costas a ispantu 
pro istranzos un’ammaju. 
Su pastore e su massaju 
balent galu che sienda. 
 
Su granitu est una prenda, 
a ispiju  s’abba e s’ària. 
Ch’at cultura millenària 
chi cun nemos at prammizu. 
  
Ma ted’esser pro fastizu 
ca in finis semus reos 
bogant chi velenos feos 
andent postos tottu inoghe. 
 
E si pesat una ‘oghe: 
“ Fora! A fora sas iscòrias! 
Bostu cun sas paristòrias 
de rajones de istadu. 
 
Su ‘e dare l’amus dadu. 
Como est ora ‘e incunzare. 
Como est ora ‘e nos torrare 
sas siendas chi nos toccant. 
 
Non lassemus chi nos boccant! 
Amus atza e dignidade. 
Non cherimus caridade 
ma dinaris chi sunt nostros. 
 
Nadebilu a meres vostros 
chi non semus in letranca: 
tott’umpare, a dresta e manca, 
cumbattimus custa gherra!”  
 
 
 
 
 
 
 
 
 
 
 

 
 
 
 
 
 
Ci son coste mozzafiato, 
un incanto per turisti. 
Pastorizia, agricoltura 
sono ancora gran ricchezza. 
 
E’ pregevole il granito, 
uno specchio l’acqua e l’aria, 
C’è cultura millenaria 
con nessuna comparabile. 
 
Ma sarà per il fastidio 
che ancora siamo in piedi 
dicon che veleni immondi 
vanno messi tutti qui. 
 
Si solleva un forte grido: 
“ Via! Via queste scorie! 
Basta con le favolette 
di necessità di Stato. 
 
Anche troppo abbiamo dato! 
Ora è tempo di raccolto. 
Ci dovete restituire 
le risorse che ci spettano. 
 
Non lasciamoci ammazzare! 
Con coraggio e dignità 
non cerchiamo carità 
ma i soldi che son nostri. 
 
Riferite ai vostri capi 
che non siamo con il basto: 
tutti insieme, dappertutto, 
combattiamo questa guerra!” 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 


